
Владимир Уйба вӧзйис отсавны вӧр лэдзысь предприятиеяслы федеральнӧй тшупӧдын
Лӧддза-номъя тӧлысь 18 лунӧ Коми Республикаса Юралысьлысь могъяс недыр кадколастӧ збыльмӧдысь пырӧдчис выль коронавирус инфекция паськалӧмлы паныд удж нуӧдӧм серти Россия Федерацияса Каналан Сӧветлӧн уджалан группаса заседаниеӧ. Заседаниесӧ видеосвязь пыр нуӧдіс уджалан группаӧн юрнуӧдысь, Москваса мэр Сергей Собянин.
Заседание дырйи Владимир Уйба шыӧдчис вӧзйӧмӧн сетны вӧр лэдзысь предприятиеяслы отсӧг. Республикаса юрнуӧдысь пасйис, мый рынок вылын пиломатериаллӧн доныс ӧні чинӧ, этшаджык сійӧ ӧні мунӧ и экспорт вылӧ. Та вӧсна вӧр лэдзысь предприятиеяслы сьӧмыс воӧ сідз жӧ этшаджык.
Вӧр лэдзысьяс, кодъяслӧн кырымалӧма вӧр участокъяс вылӧ кӧртымалан сёрнитчӧмъяс, оз вермыны ас кадӧ да тырвыйӧ мынтысьны вӧрӧн вӧдитчӧмысь. Та вӧсна накӧд дугӧдӧны кӧртымалан сёрнитчӧмъяссӧ, и унджык йӧз кольӧ уджтӧг. Йӧзыс майшасьӧны.
Владимир Уйба вӧзйис пыртны федеральнӧй тшупӧдын мораторий. Мораторий дырйи вӧр участокъяс вылӧ кӧртымалан сёрнитчӧмъяссӧ оз дугӧдны мынтысьтӧмысь либӧ абу тырвыйӧ мынтысьӧмысь.
В. Уйба сідзжӧ чайтӧ, мый 2020 вося ӧшым тӧлысь 31 лунӧдз мораторийсӧ колӧ пыртны и неустойка да пеняяс вылӧ сэк, кор кӧртымалан донсӧ абу ас кадӧ мынтӧма. Сідзжӧ федеральнӧй тшупӧдын колӧ урчитны, кыдзи вӧрӧн вӧдитчӧмысь позяс мынтысьны 6 тӧлысьӧдз сёрджык либӧ видлавны позянлун пыртны Россия Федерацияса вӧр кодексӧ вежсьӧмъяс. Вежсьӧмъяс серти торгъяс бӧрын вӧр участок вылӧ кӧртымалан сёрнитчӧмын условиеяссӧ вежны оз позь.
В. Уйбалысь вӧзйӧмъяссӧ на вылын водзӧ уджалӧм могысь мӧдӧдасны Видз-му овмӧс министерствоӧ да Рослесхозӧ. 

Владимир Уйба предложил на федеральном уровне поддержать лесозаготовительные предприятия
Исполняющий обязанности Главы Республики Коми 18 июня принял участие в заседании рабочей группы Государственного совета Российской Федерации по противодействию распространению новой коронавирусной инфекции. Заседание по видеосвязи провёл руководитель рабочей группы, мэр Москвы Сергей Собянин.

В ходе заседания Владимир Уйба обратился к рабочей группе с предложением оказать поддержку лесозаготовительным предприятиям. Врио Главы Республики Коми отметил, что в связи с экономической ситуацией на рынке пиломатериалов наблюдается снижение их рыночной стоимости и уменьшение объёмов экспорта, что влечёт за собой снижение выручки предприятий.
Лесозаготовители, заключившие договоры аренды лесных участков, не имеют возможности своевременно и в полном объёме вносить арендную плату за использование лесов, что приводит к расторжению договоров аренды, увеличению числа безработных, росту социальной напряжённости.
Владимир Уйба предложил на федеральном уровне ввести мораторий на расторжение договоров аренды лесных участков в связи с невнесением либо внесением не в полном объёме арендной платы.
Также, по его мнению, нужно до 31 декабря 2020 года ввести мораторий на начисление неустоек и пени за несвоевременную арендную плату, а также на федеральном уровне установить механизм отсрочки платежей за использование лесов сроком до 6 месяцев или рассмотреть возможность внесения изменений в Лесной Кодекс Российской Федерации в части запрета на изменение условий договора аренды лесного участка, заключённого по результатам торгов.
Предложения В. Уйба будут направлены в Министерство сельского хозяйства и Рослесхоз для дальнейшей проработки.

